SPO LANDESORGANISATION KARNTEN

KONKLUZJONIJIET TAL-AVUKAT GENERALI
POIARES MADURO
ipprezentati fid-9 ta’ Lulju 2009

1. Din il-kawza tikkoncerna l-interpretaz-
zjoni tal-Artikolu 4(1) u (2) tas-Sitt Direttiva
tal-VAT 2 Il-qorti tar-rinviju tixtieq tkun taf
jekk certi tranzazzjonijiet finanzjarji mwettqa
minn partit politiku jikkostitwixxux attivita-
jiet ekonomici ghall-ghanijiet ta’ din id-diret-
tiva.

I — Il-fatti u d-domandi preliminari

2. L-appellanti fil-kawza principali hija
l-organizzazzjoni regjonali ta’ Carinthia tas-
Sozialdemokratische ~ Partei ~ Osterreichs
(Partit Soc¢jal Demokratiku tal-Awstrija; is-
“SPO”). Din l-organizzazzjoni regjonali hija
maghmula minn gruppi individwali distrett-
wali u lokali. L-organizzazzjoni regjonali
ghandha personalita guridika individwali, kif
ghandhom il-gruppi distrettwali, imma
1-gruppi lokali ma ghandhomx.

1 — Lingwa originali: I-Ingliz.

2 — Is-Sitt Direttiva tal-Kunsill 77/388/KEE tas-17 ta’ Mejju 1977
fuq l-armonizzazzjoni tal-ligijiet tal-Istati Membri dwar taxxi
fuq id-dhul mill-bejgh — Sistema komuni ta’ taxxa fuq il-valur
mizjud: bazi uniformi ta’ stima (GU Edizzjoni Spe¢jali bil-
Malti, Kapitolu 9, Vol. 1, p. 23).

3. Bejn 1-1998 u 1-2004 l-appellanti organiz-
zat, ghall-gruppi subordinati taghha, varjeta
ta’ attivitajiet ta’ pubblicita u reklamar b’kon-
nessjoni ma’ diversi elezzjonijiet fl-Awstrija.
Essenzjalment, din agixxiet bhala agenzija
centrali tal-akkwisti li tixtri materjal ta’
pubblicita li sussegwentement gie kkunsinnat
lill-gruppi distrettwali u lokali bi hlas. Hija
organizzat ukoll il-ballu annwali tal-partit.
Dawn l-attivitajiet gew deskritti bhala “pub-
blicita esterna”, b’kuntrast mat-tahrig ta’
ufficjali tal-partit li kienet tissejjah “pubblicita
interna”. Il-kawza prezenti tikkonc¢erna biss
“il-pubblicita interna”.

4. Fil-prospetti tat-taxxa taghha, is-SPO
ddikjarat diversi ammonti fir-rigward ta’
dhul mill-bejgh taxxabbli relatat ma’ “pubbli-
¢ita esterna” u talbet tnaqqis tat-taxxa tal-
input imhallsa relatata. Qamet tilwima bejn
is-SPO u l-awtoritajiet tat-taxxa dwar jekk, fit-
twettiq ta’ attivitajiet ta’ pubbli¢ita esterna
ghall-gruppi subordinati taghha, 1-appellanti
kellhiex titqies, taht is-Sitt Direttiva tal-VAT,
bhala persuna taxxabbli li hija intitolata li
tnaqqas it-taxxa tal-input imhallsa f’dan
il-kuntest. II-Finanzamt Klagenfurt (I-Uffic¢ju
tat-Taxxa ta’ Klagenfurt) ha l-pozizzjoni li
s-SPO ma setghetx titqies bhala persuna
taxxabbli ~ ghall-ghanijiet  tad-direttiva.
Is-SPO appellat lill-Unabhingiger Finanzse-
nat (tribunal indipendenti tal-finanzi) ta’

Klagenfurt, li rrinvija t-tmien domandi li gejjin
lill-Qorti tal-Gustizzja:

“(1) L-Artikolu 4(1) tas-Sitt Direttiva tal-

Kunsill 77/388/KEE tas-17 ta’ Mejju 1977
fuql-armonizzazzjoni tal-ligijiet tal-Istati
Membri dwar taxxi fuq id-dhul mill-
bejgh — Sistema komuni ta’ taxxa fuq
il-valur mizjud: bazi uniformi ta’ stima
(iktar il quddiem is-“Sitt Direttiva”)
ghandha tigi interpretata fis-sens li
-“pubbli¢ita esterna” mill-organizz-
azzjoni regjonali ta’ partit politiku li
ghandha personalita guridika, fil-forma
ta’ relazzjonijiet pubblici, attivita ta’
informazzjoni, organizzazzjoni ta’ mani-
festazzjonijiet, provvista ta’ materjal ta’
pubblicita lill-organizzazzjonijiet lokali
kif ukoll Il-organizzazzjoni ta’ ballu
annwali (ballu tas-SPO), ghandha titqies
li hija attivita ekonomika, jekk b’dan
il-mod ikun hemm dhul gej (parzjal-
ment) billi l-ispejjez ghall-“pubblicita
esterna” jigu addebitati lill-organizz-
azzjonijiet subordinati tal-partit, li jkoll-
hom personalia guridika wkoll (organizz-
azzjonijiet distrettwali, ecc.) kif ukoll
mill-bejgh tal-biljetti ghall-partecipaz-
zjoni fil-ballu?

o«

Fl-evalwazzjoni ta’ “attivita ekonomika”
skont I-Artikolu 4(1) u (2) tas-Sitt Diret-
tiva, ikollu konsegwenzi negattivi 1-fatt 1i
l-attivitajiet imsemmija fid-Domanda 1
“ikunu riflessi” fuq l-organizzazzjoni
regjonali u f’dan is-sens ikunu utli anki
ghaliha? Hija fin-natura tal-affarijiet li,
fil-kuntest ta’ dawn l-attivitajiet, anki
l-partit bhala tali kif ukoll 1l-ghanijiet
tieghu u l-orjentazzjoni politika jigu
konstantement pubblicizzati, anki jekk
mhux b’'mod ¢entrali, bhala konsegwenza
sekondarja inevitabbli?

3)

(4)

(6)

Din tibqa’ “attivita ekonomika”, fis-sens
ic¢itat iktar il fuq, meta l-ispejjez ghall-
“pubblicita esterna” jagbzu persistente-
ment u b'mod konsiderevoli d-dhul
miksub minn attivitajiet bhal dawn li
jigu mill-addebitu tal-ispejjez u mill-
organizzazzjoni tal-ballu?

Hemm “attivita ekonomika” anki meta
l-addebitu tal-ispejjez ma jsirx skont
kriterji ekonomici li huma immedjata-
ment individwabbli (perezempju l-prin-
¢ipju tal-imputazzjoni tal-ispejjez lil min
jikkawzahom jew jibbenefika minnhom)
u  l-organizzazzjonijiet = subordinati
essenzjalment jithallew jiddeciedu jekk
u b’liema mod jippartecipaw fl-ispejjez
tal-organizzazzjoni regjonali?

Hemm “attivita ekonomika” anki meta
l-addebitu tas-servizzi pubblicitarji lill-
organizzazzjonijiet subordinati jsehh fil-
forma ta’ kontribuzzjoni, li l-ammont
tieghu jiddependi, minn naha, min-
numru tal-membri tal-organizz-
azzjonijiet subordinati inkwistjoni, u
min-naha l-ohra, min-numru tad-depu-
tati eletti minnhom?

Fil-kuntest tal-kwistjoni dwar jekk jekk
hemmx attivita ekonomika, is-sussidji
mill-fondi pubblic¢i li ma jaqghux taht

id-dhul taxxabbli [bhal perezempiju, il-fi-
nanzjament tal-partiti skont il-Parteien-
forderungsgesetz ta’ Carinthia (Ligi fuq
l-iffinanzjar tal-partiti)] ghandhom jit-
giesu f’certu sens li huma vantaggi
ekonomici?

Fil-kaz li 1 hekk imsejha “pubblicita
esterna”, megqjusa fiha nnifsha, tkun
attivita ekonomika fis-sens tal-Artikolu 4
(1) u (2) tas-Sitt Direttiva, i¢-cirkustanza
li l-attivita ta’ relazzjonijiet pubbli¢i u
r-reklamar elettorali huma karatteristika
centrali tal-attivita tal-partiti politici u
huma kundizzjoni sine qua non ghall-
implementazzjoni ta’ ghanijiet politi¢i u
programmi tipprekludi attivita bhal din
milli tigi kklassifikata bhala “attivita
ekonomika”?

L-attivitajiet ipprovduti mill-appellanti,
iddefiniti bhala “pubblic¢ita esterna”
huma tat-tip li jitqabblu mal-attivita
mwettqa minn uffic¢ji kummerdcjali pub-
blicitarji ~ fis-sens  tal-Anness D
(Numru 10) tas-Sitt Direttiva jew il-kon-
tenut taghhom jikkorrispondi
maghhom? Fil-kaz fejn din id-domanda
tinghata risposta fl-affermattiv, fid-dawl
tal-istruttura tad-dhul u tal-infiq fil-
perijodu li jirrigwarda l-kawza prezenti,
il-firxa tal-attivita mwettqa tista’ tigi
kklassifikata bhala “mhux insinjifikat-
tiva”?”

II — Analizi

5. L-Artikolu 2 tas-Sitt Direttiva tal-VAT
jistipula:

“Dawn li gejjin ghandhom ikunu soggetti
ghall-[VAT]:

1. il-provvista ta’ oggetti u servizzi magh-
mula bi hlas fit-territorju tal-pajjiz minn
persuna taxxabbli li tagixxi bhala tali;

2. l-importazzjoni ta’ oggetti”.

6. L-Artikolu 4(1), (2) u (5) tas-Sitt Direttiva
tal-VAT jistipula:

“1. ‘Persuna taxxabbli’ tfisser kull persuna li
b'mod indipendenti twettaq fi kwalunkwe
post attivita ekonomika msemmija fil-para-
grafu 2, ikun x’ikun l-iskop jew ir-rizultati ta’
dik l-attivita.

2. L-attivitajiet ekonomici msemmija fil-
paragrafu 1 ghandhom jinkludu I-attivitajiet
kollha ta’ produtturi, kummerc¢janti u persuni
li jaghtu [jipprovdu servizzi], maghduda
attivitajiet fil-minjieri u fl-agrikoltura u atti-
vitajiet fil-professjonijiet. L-isfruttament ta’
proprjeta tangibbli jew intangibbli ghal skop
ta’ dhul minnha fuq bazi kontinwa ghandu
wkoll jitgies bhala attivita ekonomika.

5. Stati, awtoritajiet governattivi regjonali u
lokali u korpi ohra regolati bid-dritt pubbliku
m’ghandhomx jitqiesu bhala persuni taxxabbli
fir-rigward ta’ l-attivitajiet jew operazzjonijiet
li huma jaghmlu bhala awtoritajiet pubblici,
ukoll meta jigbru drittijiet, tariffi, kontribuz-
zjonijiet jew hlasijiet marbuta ma’ dawn
l-attivitajiet jew operazzjonijiet.

Izda meta jidhlu biex jaghmlu dawn l-attivi-
tajiet jew operazzjonijiet, huma ghandhom
jitqiesu taxxabbli fir-rigward ta’ dawn l-attivi-
tajiet jew operazzjonijiet, billi jekk jitqiesu
bhala persuni mhux taxxabbli dawn iwassal
ghal distorzjoni sinifikanti tal-kompetizzjoni

[...]”

7. 1l-punt li ghandu jigi stabbilit mill-Qorti
tal-Gustizzja huwa jekk il-pubblicita esterna li

twettqet mill-organizzazzjoni regjonali ta’
Carinthia tas-SPO tikkostitwixxix “attivita
ekonomika” skont it-tifsira tal-Artikolu 4
tas-Sitt Direttiva tal-VAT, biex din l-organizz-
azzjoni ssir “persuna taxxabbli” skont din
id-direttiva. Jekk hu hekk, l-organizzazzjoni
regjonali ta’ Carinthia mbaghad tkun tista’
titlob id-dritt li tnaqqas it-taxxa tal-input
imhallsa, taht 1-Artikolu 17 tad-direttiva;
jekk le, ma tkun tista’ ssir ebda talba bhal din.

8. Il-kliem stess tad-dispozizzjonijiet rile-
vanti juru b'mod car li t-terminu “attivitajiet
ekonomi¢i” ghandu jinghata interpretazzjoni
wiesgha. Kif gie spjegat mill-Qorti tal-Gustiz-
zja fis-sentenza T-Mobile Austria, “l-analizi
[...] turi b’'mod ¢ar kemm hu wiesa’ I-kamp ta’
applikazzjoni kopert mill-kuncett ta’ attivita-
jiet ekonomici u n-natura oggettiva tieghu, fis-
sens li l-attivita hija kkunsidrata fiha nfisha,
indipendentement mill-ghanijiet jew mir-
rizultati taghha” 3. Ghaldagstant, “l-istadji
kollha tal-produzzjoni, tad-distribuzzjoni u
tal-provvista ta’ servizzi” * jaqghu fl-ambitu
tal-Artikolu 4.

9. Madankollu, l-attivitajiet elenkati fl-Arti-
kolu 4(2) jistghu jitqiesu ghal kollox li huma
“attivitajiet ekonomici”, u l-persuna li tagh-
milhom titgies bhala “persuna taxxabbli”,
f’kaz biss li dawn ikollhom skop li jinkiseb

3 — Sentenza tas-26 ta’ Gunju 2007, T-Mobile Austria et
(C-284/04, Gabra p. 1-5189, punt 35); ara wkoll is-sentenza
tal-21 ta’ Frar 2006, University of Huddersfield (C-223/03,
Gabra p. I-1751, punt 47).

4 — Sentenza tas-26 ta’ Gunju 2003, MGK-Kraftfahrzeuge-Facto-
ring, (C-305/01, Gabra p. I-6729, punt 42).

dhul fuq bazi kontinwa®. Konsegwentement,
jekk attivita tipproduci dhul okkazjonalment
biss, jew ma tipproduci ebda dhul, il-persuna
li twettaq dik l-attivita ma tikkwalifikax bhala
“persuna taxxabbli” bid-dritt 1li tnaqqas
it-taxxa tal-input imhallsa.

10. Barra dan, 1-Artikolu 2 tas-Sitt Direttiva
tal-VAT jistipula li “il-provvista ta’ oggetti u
servizzi maghmula bi hlas” ghandha tkun
suggetta ghall-VAT. Hawnhekk, l-ezistenza
tal-hlas hi prerekwizit ghall-applikazzjoni tal-
VAT ghal tranzazzjoni specifika. Din id-dis-
pozizzjoni hi parti mit-Titolu II, li jiddefinixxi
l-iskop tad-direttiva fit-totalita taghha. Ghal-
dagstant, l-interpretazzjoni ta’ kull dispoziz-
zjoni ohra tad-direttiva ghandha ssir fid-dawl
tal-Artikolu 2. Jien nagbel mal-Finanzamt
Klagenfurt, il-Gvern Grieg u l-Kummissjoni
li I-provvista ta’ servizzi bla hlas ma tikkostit-
wixxix “attivita ekonomika” ghall-iskopijiet
tal-Artikolu 4 tad-direttiva.

11. L-ewwel haga li ghandha tigi osservata
hija li, skont gurisprudenza stabbilita tal-
Qorti tal-Gustizzja, provvista ta’ servizzi hi
taxxabbli ghall-iskopijiet ta’ VAT “f’kaz biss li
jkun hemm rabta diretta bejn is-servizz
provdut u l-hlas ircevut” ° Barra dan,
il-Qorti tal-Gustizzja digh ezaminat l-effett
tar-rekwizit tal-hlas fuq il-provvista ta” infor-
mazzjoni u servizzi ta’ reklamar. Il-kawza

5 — Sentenza tal-4 ta’ Dicembru 1990, van Tiem (C-186/89, Gabra
p. 1-4363, punt 18); sentenza tad-29 ta’ April 2004 (EDM,
C-77/01, Gabra p. 1-4295, punt 48); sentenza T-Mobile
Austria, i¢citata fin-nota ta’ qiegh il-pagna 3, punt 38.

6 — Sentenza tal-Qorti tal-Gustizzja tal-5 ta’ Frar 1981, Codpera-
tieve Aardappelenbewaarplaats, (154/80, Gabra p. 445,
punt 12); sentenza tal-Qorti tal-Gustizzja tat-23 ta’ Novem-
bru 1988, Naturally Yours Cosmetics (230/87, Gabra p. 6365,
punt 11).

Hong Kong Trade Development Council”
kienet tikkoncerna r-rifjut tad-Dipartiment
tat-Taxxa Olandiz li jirrikonoxxi lill-Hong
Kong Trade Development Council fl-Olanda
bhala persuna taxxabbli. L-uffi¢cju kien jip-
provdi bla hlas lin-negozjanti b’informazzjoni
dwar Hong Kong u l-opportunitajiet ghal
kummer¢ ma’ ditti ’'Hong Kong. I1-Qorti tal-
Gustizzja kkonstatat li dan l-uffi¢¢ju ma setax
jitqies bhala persuna taxxabbli peress li ma
kienx jiggenera dhul mill-provvista ta’ infor-
mazzjoni. Hi ddikjarat li “meta l-attivita ta’
persuna tikkonsisti esklussivament fil-prov-
vista ta’ servizzi bla ebda hlas dirett, ma
hemmx bazi ghal stima u s-servizzi b’xejn
inkwistjoni ghaldagstant mhumiex soggetti
ghat-taxxa fuq il-valur mizjud. F'¢irkustanzi
bhal dawn il-persuna li tipprovdi servizzi
ghandha tigi assimilata ma’ konsumatur
finali [...]. Fil-fatt, ir-rabta bejnha u r-ricevitur
tal-oggetti jew servizz ma taqax taht katego-
rija ta’ kuntratt li x’aktarx ikun is-suggett ta’
armonizzazzjoni tat-taxxa [...]; f'dawk i¢-
cirkustanzi, servizzi pprovduti bla hlas huma
ta’ natura differenti minn tranzazzjonijiet
taxxabbli li, fi hdan il-qafas tas-sistema tat-
taxxa fuq il-valur mizjud, jippresupponu
l-istipulazzjoni ta’ prezz jew hlas” .

12. Il-kwistjoni tal-provvista ta’ servizzi ta’
reklamar ikkummissjonati b'mod centrali
spiccat quddiem il-Qorti tal-Gustizzja fil-
kawza Apple and Pear Development
Council®. 1l-Kunsill kien korp imwaqqaf taht
id-dritt pubbliku li I-funzjonijiet tieghu
kellhom x’jagsmu mar-reklamar u l-promoz-
zjoni tal-kwalita ta’ tuffieh u langas imkabbra
fl-Ingilterra u Wales. Dan kien iffinanzjat

7 — Sentenza tal-Qorti tal-Gustizzja tal-1 ta’ April 1982, Hong
Kong Trade Development Council (89/81, Gabra p. 1277).

8 — Ibid,, punt 10.

9 — Sentenza tal-Qorti tal-Gustizzja tat-8 ta’ Marzu 1988, Apple
and Pear Development Council, (102/86, Gabra p. 1443).

permezz ta’ hlas annwali mandatorju minn
dawk li jkabbru t-tuffieh ul-langas b’rata li ma
teccedix jew ammont specifiku skont kull
ettaru ta’ art imhawla b’sigar tat-tuffieh u
l-langas, jew ammont specifiku skont kull 50
sigra mhawla fuq l-art ta’ produttur. I1-Qorti
tal-Gustizzja osservat li I-funzjonijiet tal-
Kunsill kellhom xjjagsmu mal-interess
komuni tal-produtturi u kull benefi¢¢ju mill-
attivita ta’ reklamar tieghu gawdiet minnu
l-industrija kollha kemm hi; bdiewa individ-
wali gawdew minn dawn il-benefic¢¢ji b’'mod
indirett. Barra dan, ma kien hemm l-ebda
relazzjoni bejn il-livell ta’ benefic¢ji li tgawdew
minn bdiewa individwali u l-ammont tal-hlas
mandatorju li kellhom ihallsu lill-Kunsill. I1-
hlas kien konsegwenza ta’ obbligu mhux
kuntrattwali imma statutorju u kellu jingabar
indipendentement minn jekk il-bidwi indi-
vidwali kienx attwalment ibbenefika mill-
attivita ta’ reklamar tal-Kunsill. II-Qorti tal-
Gustizzja kkonkludiet i I-attivita “ma kinitx
tikkostitwixxi ‘il-provvista ta’ servizzi magh-
mula bi hlas™ *°.

13. L-effett tal-gurisprudenza ccitata hawn
fuq mehuda kollha flimkien gie spjegat mill-
Qorti tal-Gustizzja fis-sentenza Tolsma ..
Ir-rikorrent fil-kawza principali, R. J. Tolsma,
kien muzicista tat-triq li kien jigbor ghotjiet
minghand dawk li jkunu ghaddejjin mit-triq.
L-awtoritajiet tat-taxxa Olandizi imponew
il-VAT fuq din l-attivita. Huwa sostna li
l-ghotjiet ma kinux suggetti ghall-VAT
peress li ma kien hemm ebda obbligu fuq
dawk li jkunu ghaddejjin mit-triq sabiex
ihallsuh xi flus, u meta kienu jiddeciedu li

10 — Ibid., punt 17. .
11 — Sentenza tal-Qorti tal-Gustizzja tat-3 ta’ Marzu 1994,
(C-16/93, Gabra p. 1-743).

jaghmlu hekk, kienu jistabbilixxu l-ammont
huma stess. L-awtoritajiet tat-taxxa hadu
l-pozizzjoni li kien hemm rabta diretta bejn
is-servizz ipprovdut u l-hlasijiet miksuba, bir-
rizultat li l-attivita tieghu kienet tikkostitwixxi
provvista ta’ servizzi bi hlas. Il-Qorti tal-
Gustizzja ddecidiet li “provvista ta’ servizzi
tigi effettwata ‘bi hlas’ skont it-tifsira tal-
Artikolu 2(1) tas-Sitt Direttiva, u ghalhekk hi
taxxabbli, biss fejn hemm relazzjoni legali
bejn il-fornitur tas-servizz u r-ricevitur li
abbazi taghha ikun hemm obbligazzjonijiet
re¢ipro¢i, ir-remunerazzjoni li jkun ircieva
l-fornitur tas-servizz tkun tikkostitwixxi
l-valur li attwalment ikun gie moghti lura
ghas-servizz ipprovdut lir-ricevitur” 2.

14. Fil-kawza prezenti, il-qorti nazzjonali
tistqarr, fid-digriet tar-rinviju, li bejn 1-1998
u 1-2003 l-organizzazzjoni regjonali tas-SPO
talbet hlasijiet ghal servizzi ta’ reklamar u
pubblicita lill-gruppi distrettwali u lokali sa
certu punt biss. Ma kienu jezistu ebda kriterji
cari ghall-kalkolu ta’ dawn il-hlasijiet, u jidher
li 1-gruppi subordinati kellhom il-liberta li
jiddeciedu ghalihom infushom — skont ir-ri-
zorsi finanzjarji taghhom - jekk jikkontrib-
wixxux ghall-ispejjez tal-organizzazzjoni reg-
jonali. Evidentement, is-SPO ma kellha ebda
regoli interni tal-partit li jirregolaw il-mod kif
jintalab hlas ghal servizzi bhal dawn. Is-sit-
wazzjoni nbidlet ftit fl-2004. Minn dik is-sena,
ghal certi servizzi ta’ pubbli¢ita bdiet tinhareg
fattura lill-gruppi distrettwali fil-forma ta’
“hlas ghall-pubbli¢ita”, bl-ammont taghha
jigi stabbilit skont in-numru tal-membri tal-
partit fid-distrett rilevanti u n-numru tal-
membri tal-parlament eletti minn dak id-

12 — Ibid., punt 14.

distrett. Dawn il-flus kienu jkopru biss parti
limitata tal-ispejjez li saru mill-organizz-
azzjoni regjonali tas-SPO, li kellha telf sos-
tanzjali mill-attivitajiet ta’ reklamar u ta’
pubblicita taghha.

15. Fil-fehma tieghi hu car li I-kawza prezenti
tixbah lill-kawzi Hong Kong Trade Develop-
ment Council, Apple and Pear Development
Council u Tolsma. Ghall-perijodu bejn 1-1998
u1-2003, ma kien hemm ebda sistema fis-sehh
biex jigu ttrasferiti b’mod regolari l-ispejjez ta’
pubbli¢ita fuq il-gruppi distrettwali u lokali:
dawn il-gruppi ma kellhom ebda obbligu,
kuntrattwali jew mod iehor, biex jikkontrib-
wixxuy; u jekk huma ghamlu dan, kien
jiddependi minnhom biex jistabbilixxu,
skont is-sitwazzjoni finanzjarja taghhom,
l-ammont tal-kontribuzzjoni. Arrangament
bhal dan jikkostitwixxi provvista ta’ servizzi
minghajr hlas dirett.

16. Essenzjalment, is-sistema introdotta fl-
2004 mhijiex differenti f'xi aspett sinjifikattiv.
Mill-gdid, ma kienx hemm obbligi re¢iproci:
il-gruppi subordinati mhux tassew hallsu
ghas-servizzi li kienu qed jircievu, peress li
l-valur tal-kontribuzzjonijiet i huma hallsu
lill-organizzazzjoni regjonali ma kienx jikkor-
rispondi ghall-valur attwali tas-servizzi ta’
pubbli¢ita u reklamar taghha; u l-kontribuz-
zjonijiet kienu kkalkulati b’rata fissa bbazata
fuq in-numru ta’ membri tal-partit f’'distrett
partikolari u n-numru ta’ deputati eletti f’dak
id-distrett. Hu minhabba f’hekk li 1-organizz-
azzjoni regjonali garrbet telf sinjifikattiv u
persistenti. Barra dan, il-pubblic¢ita mahluga
bl-attivitajiet tal-organizzazzjoni regjonali
kienet tibbenefika lill-partit kollu kemm hu;
kwalunkwe benefi¢c¢ju mehud mill-gruppi

distrettwali jew lokali ma kienx individwali
jew dirett, imma ancillari u indirett.

17. Fl-ahhar nett, hemm punt iktar wiesa’ li
jrid isir dwar in-natura tal-pubblicita u tar-
reklamar fil-kawza prezenti. Kif gie argumen-
tat korrettement mill-Finanzamt Klagenfurt u
1-Gvern Grieg, dan hu kaz tipiku ta’ diskors
politiku. Il-partiti politici ma jidhlux f’kam-
panji ta’ pubblicita u ta’ reklamar biex
jiggeneraw id-dhul imma biex iwasslu l-ideat
taghhom lill-pubbliku. Huma jilaghbu rwol
centrali fis-sistema ta’ rapprezentanza
demokratika u I-attivitajiet li jorganizzaw
biex jilhqu lin-nies huma parti mill-funzjoni-
jiet li jwettqu bhala partecipanti fi hdan din
is-sistema. Kwalunkwe element finanzjarju li
jkun involut fil-pubblicita tal-partit hu subor-
dinat ghan-natura politika ta’ tali pubblicita.
Meta l-organizzazzjoni regjonali tas-SPO
wettget attivitajiet ta’ “pubblic¢ita esterna”
ghal gruppi subordinati taghha fir-rigward
ta’ numru ta’ elezzjonijiet differenti fl- Awstrija
(elezzjonijiet ghall-kunsill municipali, ghall-
parlament regjonali, ghall-parlament federali
jew ghall-presidenza federali) hi ma kinitx qed
tagixxi bhala attur ekonomiku ggwidat minn
kunsiderazzjonijiet finanzjarji izda bhala
organizzazzjoni politika li kellha l-ghan ta’
rebha elettorali.

18. Din il-konkluzjoni ma tigix imxejna mill-
fatt i s-SPO rceviet fondi mill-Istat taht

il-legizlazzjoni Awstrijaka rilevanti dwar il-fi-
nanzjament tal-partiti. Dawn il-fondi ma
jikkostitwixxux dhul iggenerat minn attivita
ekonomika; f’sistema demokratika l-partiti
jinghataw il-finanzjament pubbliku sabiex
ikunu jistghu jwettqu 1-funzjonijiet pubblici
taghhom ghal beneficcju tac-¢ittadini. Tabil-
haqq, l-ezistenza tal-finanzjament pubbliku
ssahhah il-pozizzjoni li l-attivitajiet ta’ pub-
blicita tal-appellanti mhumiex attivitajiet
ekonomici li jinvolvu hlas. L-Istat Awstrijak
iffinanzja s-SPO pre¢izament ghax din
mhijiex attur ekonomiku ordinarju izda
grupp politiku li 1-prijoritajiet taghha huma
differenti minn dawk ta’ ditta kummercjali.
Ghaldagstant, ma hemmx ragunijiet ghalfejn
l-appellanti tigi kkomparata ma’ agenzija
kummercjali ta’ pubblic¢ita, li, min-natura
taghha, qieghda fin-negozju tal-pubblicita
sabiex taghmel il-flus. B’kuntrast ma’ dan —
jekk nista’ nigi skuzat ghall-ironija — gene-
ralment ma jkunx xieraq ghal partit politiku li
jidhol f’attivitajiet politici bl-ghan li jikseb

III — Konkluzjoni

profitt monetarju: normalment, dan jigi
kkunsidrat bhala korruzzjoni.

19. Wara li ghidt dan, nixtieq nirrileva li jista’
jkun hemm c¢irkustanzi meta partit politiku
jidhol f’attivitajiet ekonomici li huma ta’
natura kummercjali, u jipprovdi oggetti jew
servizzi bi hlas. Waqt is-smigh orali, il-Gvern
Grieg ta ezempiji ta’ partit li kien fetah u kien
jopera hanut li kien ibigh prodotti organici u
iehor li kien ibigh spazju ta’ pubblicita fil-
pubblikazzjonijiet tieghu. Jien nahseb li z-
zewg attivitajiet huma “attivitajiet ekonomi¢i”
ghall-ghanijiet tad-direttiva u jirrendu l-partit
“persuna taxxabbli” suggetta ghall-VAT.Imma
l-attivitajiet ta’ “pubblicita esterna” tal-
organizzazzjoni regjonali tas-SPO ma kinux
attivitajiet bhal dawn.

20. Jien ghalhekk nipproponi li 1-Qorti tal-Gustizzja ghandha tirrispondi ghad-
domandi preliminari li 1-Artikolu 4(1) tas-Sitt Direttiva tal-Kunsill 77/388/KEE tas-
17 ta’ Mejju 1977 fuq l-armonizzazzjoni tal-ligijiet tal-Istati Membri dwar Taxxi fuq
id-Dhul mill-bejgh — Sistema komuni ta’ taxxa fuq il-valur mizjud: bazi uniformi ta’
stima ghandha tigi interpretata b’tali mod li “pubbli¢ita esterna” mill-organizzazzjoni
regjonali ta’ partit politiku li ghandha personalita guridika, fil-forma ta’ relazzjonijiet
pubblici, attivita ta’ informazzjoni, organizzazzjoni ta’ manifestazzjonijiet, provvista ta’
materjal ta’ pubblicita lill-organizzazzjonijiet lokali kif ukoll 1-organizzazzjoni ta’ ballu
annwali ma ghandhiex titqies bhala attivita ekonomika jekk ikun hemm dhul mill-
ispejjez tal-“pubblicita esterna” li (parzjalment) jghaddu fuq l-istrutturi tal-partit li

ghandhom ukoll personalita guridika awtonoma (gruppi distrettwali ec¢) u mill-
hlasijiet tal-entratura mill-organizzazzjoni tal-ballu. Organizzazzjoni regjonali bhal din
mbhijiex f’pozizzjoni komparabbli ma’ dik ta’ agenzija kummerc¢jali ta’ pubblicita.

Barra minn hekk, sussidji minn fondi pubbli¢i mhallsin lill-partit politiku taht il-ligi
nazzjonali dwar il-finanzjament tal-partiti mhumiex vantaggi ekonomic¢i li jaghmlu
l-attivita rilevanti “attivitd ekonomika” ghall-ghanijiet tas-Sitt Direttiva tal-VAT.

